
leingi beedi { utlondum og millum feroy-
ingar sjalvar. Magnus Heinason laet
byggja skansan 4 Stangarnesi til tess at
verja handilin og goymslurnar i Havn
méti alopum sum ti, i8 Klerck hevdi
giert i 1579. Hetta var fyrsta roynd at
fyrireika seg til motstedu; men verjan
galt bert Havnina og handilin. Annars
la landid alt pura verjuleyst. Eftir at
Magnus Heinason var deydur, versnadi
skilid aftur, og harra Lucas skrivar, at
tad var neestan ikki 4r, at ikki onkrar
6nadir véru av sjérezenarum. Hann nevn-
ir eisini, at frasagnir véru um, at ong-
lendingar og fransar plagdu at taka for-
oyingar sum treelir vid seer til fiskiskap
undir fslandi og at seta teir av onku-
stadni a4 heimleidini. Thomas Tarnovius
skrivar i sinari bok, at eitt herskip, sum
Fridrikur II sendi eftir sjorsenarum,
gjordi av vid try turkaskip undir Feroy-
um.

Neydarrép ur Feroyum

Longu tann fyrsta Tingbokin, sum vard-
veitt er, og sum tekur vid i 1615, byrjar
4 fyrstu bladsidu sum eitt neydarrop til
kongs um hjalp méti fremmandum 4-
gangi. Sagt verdur, at fyri nekrum arum
sidani foru at koma »en hob fribyttere at
plyndre og tage de engelske skibe, som
her under landet ligger og fisker, men nu
udi tvende aar har somme af fornevnte
fribytter begivet sig hid udi landet, be-
synderligen udi Kvalbe og Vestman-
havn, og der plyndret og taget fra de
fattige folk, som der er bosiddendex, fe,
neyt, batar og annad; av hesum eru folk
komin so illa fyri, at tey faa ikki greitt
leigu og landskuld, ti tey hava verid
noydd at liggja uti i haganum i bestu

fiskitid. Tingid sturir fyri hungursneyd
og arméd og veentar fleiri 6fridarkroppar
at koma. Feroyingar bidja ti kong um
byrsur og onnur vapn og ein mann at
lzera teir at nyta tey.

Ikki bert sjérsenaraskipini, men eisini
tey ensku og skotsku fiskiskipini véru
vordin ein vandi hja feroyingum. Eftir
tiggjundargjaldinum at dema véru arini
1611—1614 stak g3 fiskiar, so tad kann
hugsast, at skip, sum vanliga royndu
undir Islandi, ni komu 4 Feroyaleidir-
nar at royna. Sjoraenararnir hava so ver-
i8 i kjalarverrinum. Skrivad verdur, at
tey nu eru fleiri, enn tey nakrantid adur
hava verid, og at tey ikki longur bert
royna uti & havi, »men de leber og driver
inde under landet paa landsens grunde
og fiske-klakke og udi saa maader bort-
rever den fattige naering og Guds gave,
som vi fattige folk ellers med vores
smaa baade kunne opfiske, hvilket vil
blive dette fattige land til alsomsterste
fordeervelse, om det saa laenge skal have
sin fremgang. En hob af dem leber
under det skin, at de vil fiske, og tage og
reve, hvad de kan overkomme . . .«

Sjégarpurin Jgrgen Daa

Av edrum braevi skilst, at kongur helst
arid fyri hevdi sent herskip, Gabriel, til
Feroya »at lede efter disse fribyttere«. {
mai ménada — t.e. 4drenn kongur kann
hava fingid breevid fra legtinginum —
sendi hann flotayvirmannin Jergen Daa
vid tveimum herskipum, Vegten og
Jupiter, til Feroya at halda sjérsenarun-
um burtur. Hann kom 4 Hvalba 20. mai.
Hin kendi sjémadurin Jens Munk, sum
var vid i ferdini sum neestovasti, fekk
fra hvalbingum at vita, at har hevdu

verid tvey skip 14 dagar frammanund-
an; annar skiparin var ein kendur sjo-
reenari, Mandus, sum ofta hevdi gjert
um seg. A leidini nordur eftir fratti
Jorgen Daa fra einari batsmanning, at
tvey onnur sjoreenaraskip logu 4 Vest-
manna. Hann legdi alt fyri eitt inn &
Vestmanna, let akkeri falla og kanén-
irnar ganga av moéti badum skipunum.
Nakrir um bord & sjéranaraskipunum
doydu ella vordu seerdir. Tiggju sluppu
ser i land og flyddu eystur um Streym-
oynna, har teir onkustadni toku saer bat
og rédu til Hetlands. Jorgen Daa gav 18
monnum grid, men hevudsmenninir —
tilsamans atta — vérdu hongdir i galga,
sum hann leet reisa i Vestmanna. Annad
skipid tok hann vid seer, og leet hitt vera
eftir i Foroyum fyribils. Vid Nordur-
noreg fekk hann hendur 4 Mandus, sum
vard ferdur til Keypmannahavnar og
hongdur har. Sjéraenaraésigurin a Vest-
manna i 1615 hevur helst verid ein
smeitur fyri enskar sjéranarar vi3 Feor-
oyar. Galgin hevur stadid sum ein &-
minning og avaring. Arid eftir kom
enskt skip inn 4 Vestmanna, og galgin
vard tikin nidur, og seinni komu onnur
ensk og skotsk skip og tok vid av galg-
anum vid sar — veit Tingbokin at siga.
I 1616 sigldi Jorgen Daa i Nordurat-
lantshavi vid seks skipum at leita eftir
sjoreenarum, og i 1618 sendi kongur
tvey skip i somu erindum. Um hetta
mundid var siglingin so vandamikil, at
skipini, i3 sigldu fyi hitt islendska
handilsfelagi8, sum i 1620 fekk Feroya-
handilin, sigldu saman vi3 herskipum.
Naestan hvert ar i 1620-unum sigidu
donsk herskip — eitt ella fleiri — i
Norduratlantshavi at halda yvirgangs-
kroppum burtur fra Islandi, Feroyum
og Finnmerkini, og hernadarliga var
Danmark négv bundid orsakad av lut-
teku Kristians IV i 30-ara krignum, sum
fyri Danmarkar vidkomandi endadi vid
o6sigri i 1926, og sum hevdi kostad dyrt.
Hoast sjaldan eydnadist at taka sjoraen-
araskip, mundi vitanin um vandan gera
teir meira varnar enn adur, t4 i eingin
vandi var — uttan adrir sjérzenarar.

Lot uttaneftir

Onkuntid rak to eitt svalligt lot inn yvir
Feroyar ur teirri stéru verd, og sum eis-
ini gav feroyingum ein meguleika at
royna seg millum heimsborgarar, hoast
tidir voru trongar. Ein sovordin hending
var i 1620. Admiralurin Jergen Daa
hevdi vid seks herskipum verid & nor8ur-
leidum at reka fremmandar — serliga
spaniblar ella baskar — burtur av »kong-
sins streymume«. Fra Nor8kapp voru teir
komnir inn 4 Nordurlandid i Islandi,
hadan eftir Eysturlandinum vestur und-
ir Eyjafjell. Har kom herviligt 6dnarved-
ur 4 flotan. Skipsvistir féoru at ganga
undan, og avgjert vard at sigla undan
6dnini méti Feroyum. Fyra av skipun-
um, admiralskipid »Victor«, »Enhjern-
ingen«, »David« og n»Jupiter« komu
fram til Feroya og lagdust fyri akker 4
Skalafirdi. A hinum badum séu teir ikki
land aftur fyrr enn undir Li3andisnesi.
Vid admiralskipinum var islendingurin
Jon Olafsson Indiafari. Seinni skrivadi
hann heima i Islandi fragreiding um liv
og royndir 4 heimsins hevum. Hann sig-
ur eisini fra teimum fjurtan degunum i
Feroyum i besta summarvedri. Mikkjal
Joansson, bondi i Lamba, beyd admiral-
inum og teim fyra skipahevudsmonnun-
um og edrum — eisini Joni Olafssyni — i
veitslu { Lamba. Har treyt hverki vatt
ella turt. Jon mintist serliga tad vata
slagid, sum Mikkjal bondi atti at seta
fyri hesar habeerisligu getir, sum véru
hja honum tveaer natur: »mong sleg av
oli, sum var mjedur av trimum slegum,
nogv sleg av vini, Hamborgarel, lybskt
ol, Rostockarel, Trondheimsel, Keyp-
mannahavnarel av tveimum slegum,

enskt ol av trimum slegum, sum var
sterkt ol og skipsel«. Har var mikil
veitsla; utlendingarnir téku ljédferini
fram, og feroyingarnir dansadu feroysk-
an dans. Roémurin hesar dagarnar var
eitt sindur 6régvadur av, at teir noydd-
ust at heingja styrimannin 4 »Enhjern-
ingen« i bogsprytinum, ti at hann i hard-
vedrinum 4 leidini ur [slandi hevdi loyst
szr buksurnar i brey8ruminum. Admi-
ralurin gav treydur feroyskum béndum
loyvi at geva honum grev. Eftir strang-
ligar aminningar vard annar styrimadur
valuur i skipsradi umbord 4 »Enhjern-
ingen«.

Um kor sjéomanna ta 4 degum véru
ikki bert hardar revsingar, sum gingur
aftur til »sjéreettin« hja Fridriki 11 fra
1561, vid seinni broytingum og skerp-
ingum; litid skuldi til at hanga i ranokk-
anum ella bogsprytinum, ella verda kjel-
haladur ella hudflongdur vi8 stérmastr
ina. Ta 18 flotin kom til Feroya, véru
ikki feerri enn 22 menn umbord 4 »Vic-
tor« sjokir av skyrbjég. Teir vérdu
fluttir a land og lagdir i stovu hja manni,
sum @t Olavur, sum var bondi og gédur
jarnsmidur og hevdi leert i Trondheimi.
Hesin Olavur var helst tann Olavur La-
vardsson, sum kendur er i sagnatilfari.
Hann atti tveer enskur tunnur av sterk-
um oli, og tad mesta goymdi hann til is-
lendingin, sum hann var sera blidur vid.
Joén Olafsson gav feroyska navna sinum
eina islendska bék, »Kristileg undir-
visun um édaudleika séalarinnar«, sum
var prentad a prentsmidjuni 4 Hélum i
1601. Feroyingur las hesa islendsku bok
uttan strid, »ti litid skilti mal vart og
teirra«. Heldur ikki var munurin stérur
a4 mati og kledum. Té var t4 komin
»donsk visa, badi i kirkjum og uttan« a4
donskum tungumali.

Ball a Skalafirdi

Jergen Daa sendi teimum 300 béndun-
um i Feroyum -- so négvir véru teir
sambeert Joni Indiafara — strong bod
um at koma til sin; hver teirra skuldi
taka vid saer seyd til skipsvistir; bend-
urnir hevdu harumframt vi8 sser mjolk
og ostar; alt hetta skifti admiralurin
millum tey fyra skipini. So vard hildi8
fyra daga gestabod at lena feroyingun-
um beinasemina. Byrjad var vid bord-
haldi 4 dekkinum umbord & »Victor« i
g68vedrinum. Har vard eti og drukki8,
og 600 goturstykkjaskot vordu latin av
tann dagin, vid trompetblastri imillum.
Ta i3 bendur hevdu fingid kenningina,
slogu teir ring vid loyvi admiralsins. A
veitsluni dagin eftir umbord & »Jupiter«
dundu 700 skot, fra »David« tridja dagin
800 skot og fjorda dagin fra »Enhjern-
ingen« ikki feerri enn 900. Ein feroysk
kona, sum sat og mjolkadi uti, fekk
miklan skelk, ta i kanonkula streyk
aftur vid knadsbotunum a kunni og
stakk nidur i moldina; kugvin hvelvdi
dylluna, og konan la leingi i 6viti. Jon
Olafsson og annar madur vordu sendir &
land at sissa hana. Hann bad konuna
grava kuluna upp og koma vid henni
umbord 4 admiralskipid dagin eftir;
hetta hon gjerdi. Fra admiralinum fekk
hon seks rikisdalar fyri kualuna og
»gamla, men t6 goda skjurtu«, nogv
breyd og flesk og kjet; tilsamans fekk
hon meira enn hundrad rikisdalar —
mest fra skipara og manning &4 »En-
hjerningen«, hadan skotid var komid.
Jon Olafsson endar frasegn sina um
hendingina viJ at siga, at konan ba8 alt
gott standa hja honum, hvar & landi
hann var staddur.

Hetta voru adrir gestir enn teir, sum
stutt eftir govu feroyingum tann hard-
asta skelk, teir kanska nakranti® hava
fingid sum tj6d.

I naestu grein verdur vidgjerd »sjo-
reenara-« ella »turkatiin« i Feroyum.




